
Ս/թ. փետրվարի 1— 3 օրերին, Քրիստո­
նեական Խաղաղության Կոնֆերանսի ղեկա­
վարության նախաձեռնությամբ, տեղի ունե­
ցավ Քրիստոնեակւսն-Մահմեդական երկխո­
սություն՝ նվիրված Մերձավոր Արևելքում 
խաղաղության պաշտպանման հարցերին։

Սույն երկխոսությանը մասնակցում Էին 12 
հոգի, որոնցից 10-ը՝ Չեխոսլովակիսւյից, 
ԳԴ-Հ-ից, Հունգսւրիայից, Լեհաստանից և 
ՍՍՀՄ-ից ժամանած քրիստոնյաներ Էին։ 
Սովետական պատվիրակության կազմում Էին 
Ռուս Եկեղեցու ներկայացուցիչ Ալեքսանդր 
քհն. Կոժան և, հանուն Հա յ Առաքելական 
Եկեղեցու՝ Ադրբեջանի հայոց թեմի առաջ­
նորդ Անանիա եպս. Արաբաջյանը։

Սահմեդական կողմից երկխոսությանը 
մասնակցում Էր Սիրիայի հանրապետության 
մեծ Մուֆթի Ահմեդ Քաֆթառուն ի,ր որդու 
հետ և ՍՍՀՄ-ի Եվրոպական մասի Մուֆթի 
Տալգատ Տաժեց,ինը։

Երկխոսության նպատակն Էր՝ ստեղծել 
բարենպաստ միջավայր քրիստոնյաների և 
մահմեդականների միջև, ուղղել նրանց ջան– 
քերը խաղաղության պահպանման, հող 
պատրաստել քրիստոնյաների ու մահմեդա­
կանների հետագա՝ ավելի խոշորաթիվ հան­
դիպումների համար։

Փետրվարի 1-ին տեղի ունեցավ ժողովի 
բացումը։ Ողջույնի խոսքով նրա մասնակից­
ներին դիմեց ՔԽԿ-ի գլխավոր քարտուղար 
դոկ. Միրեժովսկին։

Հա ջորդ օրը, փետրվարի 2-ին, լսվեցին 
երկու զեկույցներ. ԳԴ Հ-ի  ներկայացուցիչ 
դոկտ., պրոֆ. Կարլ-Հայնց Բերնհսւրդի՝ 
«Մերձավոր Արևելքում՝ խաղաղության պահ­

պանման ուղղությամբ տարվող ջանքերի 
կրոնական բնույթը քրիստոնեական տե­
սանկյունից» և մեծ Մուֆթի Ահմեդ Քաֆթա– 
ռուի «Մերձավոր Արևելքում՝ խաղաղության 
պահպանման ուղղությամբ տարվող ջանքերի 
կրոնական բնույթը ըստ մահւէեդականու– 
թ յա ն»։

Զեկուցումների ընթերցումներից հետո, տե­
ղի ունեցավ մտքերի փոխանակում։ Իր հերթին 
խոսք առնելով, Անանիա եպս. Արաբաջյանը 
ներկաներին պատմեց Ադրբեջանի հայ ժո­
ղովրդի և տեղի մահմեդական բնակչության 
միջև եղող բարեկամական մթնոլորտի մա­
սին։ Այսպիսով, եզրափակեց Անանիա սըր– 
բազանը, իրականության մեջ մենք արդեն 
հասել ենք  այն վիճակին, որ այժմ ծրագրում 
Է ներկա երկխոսությունը։

Փետրվարի 3-ին, խորհրդակցություններից 
և քննարկումներից հետո, խ մբագրվեցին այն 
հիմնական սկզբունքները, որոնցով պ ետք Է 
առաջնորդվեն Մերձավոր Արևելքի հարցե­
րով զբաղվող ներկա երկխոսության անդամ­
ները։ Որից հետո կազմվեցին հաղորդագրու­
թյուն և հայտարարություն՝ մամուլի համար։

Քրիստոնեական-մահմեդական երկխոսու­
թյունը իր Էությամբ առաջադիմական երե­
վույթ Էր ժողովուրդների մերձեցման ճանա­
պարհին։ Միաժամանակ այն ցուցադրեց եր­
կու կրոնների ներկայացուցիչների ձգտումը՝ 
օգնելու միջուկային աղետը կասեցնելու գոր­
ծին։

Փետրվարի 5-ին ՍՍՀՄ-ի կրոնական 
պատվիրակությունը վերադարձավ Մոսկվա։

